
Nd. 37. Frumvarp

til laga um skiftingu bæjarfógetaembættisins i Reykjavik og um stofnun sjer- 
stakrar tollgæslu i Reykjavíkurkaupstað.

Flutningsmenn: Gísli Sveinsson, Jörundur Rrynjólfsson, 
Bjarni Jónsson frá Vogi.

1. gr.
Bæjarfógetaembættinu í Reykjavik skal skift i tvent. Sje annað em- 

bættið dómaraembætti, og heyri þvi til meðal annars uppboðs-, skifta- og 



fógetagerðir, svo og Iðgreglustjórn bæjarins, en hitt sje tollstjóraembætti, er 
ráðuneyti íslands veitir, og komi undir það öll aðalinnbeimta á tekjum 
landssjóðs, skipa-afgreiðslur o. fl. Innheimta sú á gjöldum til bæjarsjóðs 
Reykjavíkurkaupstaðar, sem að lögum er falin bæjarfógetanum i Reykjavik, 
hverfi undir umsjá bæjarstjórnar.

2. gr. '
Stofna skal, jafnskjótt og þvi verður við komið, sjerstaka tollgæslu 

fyrir Reykjavíkurkaupstað og forstjórn hennar falin tollstjóra kaupstaðarins.

3. gr.
Dómari og tollstjóri í Reykjavíkurkaupstað skulu hafa i föst embættis- 

laun úr landssjóði 5000 kr. hvor, er fari hækkandi með embættisaldri um 
200 kr. á hverjum tveim árum upp í 6000 kr., en hafa engar aukatekjur ella. 
— Skrifstofukostnaður þeirra, svo og laun tollvarða, greiðist sjerstaklega, eftir 
ákvæðum, er gerð verða þar um i fjárlögum.

4. gr.
Landsstjórnin skipar að öðru leyti með reglugerð fyrir um, hvernig 

málefnum þeim, er hingað til hafa heyrt undir bæjarfógetann í Reykjavík, 
skuli skift á hin greindu embætti, svo og um fyrirkomulag tollgæslunnar og 
hve margir skuli tofiverðir.

5. gr.
Lög þessi koma til framkvæmda 1. janúar 1918.

6. gr.
Með lögum þessum eru úr gildi numin ákvæði 5. gr. laga nr. 24, 

14. des. 1877, um laun sýslumanna og bæjarfógeta, að því er snertir laun og 
skrifstofukostnað bæjarfógetans í Reykjavik, svo og öll önnur ákvæði í lögum, 
er i bága koma við þessi lög.

Astæður fyrir frumvarpinu.

Bæjarfógetaembættið í Reykjavik er nú orðið svo umfangsmikið, að engin 
leið er til, að einn maður geti þjónað því svo, að vel geti heitið. Það er líka jafn- 
framt orðið lang-tekjumesta embætti landsins, jafnvel svo, að nálgast mun brátt 30 
þúsundir króna. Sjálfgefið virðist, að embættinu verður að skifta að minsta kosti 
i tvent, g er fram á það farið i frv. Hin núverandi laun eða tekjur embættisins, 
eða eins og þær hljóta að verða framvegis, munu nægja, að þvi er sjeð verður, 
til þess að halda uppi báðum hinum nýju embættum, svo að engu er meira til 
kostað, en aftur mikið unnið.

Einn aðalkosturinn við þessa skiftingu er þó ótalinn, en hann er sá, að 
með henni verður þegar kleift að stofna sjerstaka tollgæslu í Reykjavikurkaupstað 
og leggja hana undir annað embættið (tollstjóraemb.). Óskir um þetta hafa áður 



komið fram bæði utan þings og innan, og nauðsynin er nú orðin brýn og ágerist 
vafalaust framvegis, ef til vill alstaðar um landið, en einkanlega að því er Reykja- 
vík snertir.

Að öðru leyti verður gerð nákvæm grein fyrir málinu við framsöguna.

I. Fylgiskjal.

Tvískiíting'.

I. Dómari og lögreglusljóri.
Dómsmál.
Skiftamál.
Fógetagerðir (Lðgtök og fjárnám o. s. frv.).
Uppboðsgerðir og innheimta uppboðsfjár.
Lögreglustjórn i bænum. —
Dómkvaðning stefnuvotta og matsmanna og útnefningar utanrjettar. —
Þinglestur skjala og færsla veðmálabóka og samning gjaldskrár (tekjuskattsskrár 

húsaskattsskrár o. þ. h.).
Notarialgerðir.
Borgaraleg hjónavigsla.
Hjónaskilnaðarmál.
Eftirlit með ómyndugra fje og yfirfjárráð.
Heilbrigðismál í bænum.
Afgreiðsla allskonar leyfisbijefa og skirteina, nema verslunarleyfisbrjefa og skirteina 

samkv. lögum um atvinnu við siglingar.
Afgreiðsla vegabijefa innan- og utanlands.
Samning dómsmálaskýrslna, skiftaskýrslna, yfirfjárráðaskýrslna, hlunnindaskýrslna, 

aflaskýrslna.
Strandmál. —
Skýrslur um ellistyrktarsjóð.

Öll önnur störf, sem bæjarfógetinn hefir nú með höndum, önnur en þau, 
sem sjerstaklega eru falin tollstjóra. —

II. Tollstjóri og skattheimtamaðar.
Tollgæsla (og bannlagagæsla) og innheimta tolls og sekta samkv. tolllögum (og bann- 

lögum).
Innheimta á tollum (aðflutnings- og útflutningsgjöldum).

------ á sköttum til landssjóðs og á ellistyrktarsjóðsgjöldum (ef til vill gjöld- 
um til dómkirkjunnar).

Afgreiðsla skipa og innheimta skipagjalda.
Sóttvarnarlagagæsla. —
Gæsla á reglu i og við höfnina i samráði við lögreglustjóra og hafnarvörð.
Firmaskrásetning.
Mælmg og skrásetning skipa.



Lögskráning skipshafna.
Innheimta og athugun verslunarskýrslna.
Vottorð um uppruna innlendrar vöru og vottorð, sem kann að þurfa að gefa út 

af vörum, sem flytjast til landsins.
Afgreiðsla verslunarleyfisbrjefa og skirteina samkv. lögum um atv. við siglingar.

II. Fylgiskjal.

Aætlun um kostnaö vlð embættln.

Dómari:
Embættislaun dómara (meðaltal) 
1 skrifstofufulltrúi ....................  
1 fastur skrifari............................
Annar skrifstofukostnaður............

Tollstjóri: 
Embættislaun tollstjóra (meðaltal)....................
1 skrifstofufulltrúi .....................................  ...
1 fastur skrifari.......................................................
Tollverðir, 2 til að byrja með, 2000 kr. hvor
Annar kostnaður (skrifst. o. fl.) ....................

kr. 5500.00
— 2400,00
— 1500,00

11800,00

— 5500,00
— 2400,00
— 1500,00
— 4000,00
=222^ 16400,00

kr. 28200,00
Tekjur bæjarfógetaembættisins, eins og gert er ráð fyrir þeim í framtíð- 

inni, mundu þannig hrökkva til þess að kosta embættin 2, svo sem drepið er á ■ 
i ástæðum frv., og það sem landssjóði væntanlega græddist við tollgæsluna, yrði 
að mestu hreinn ágóði. Þó að menn hugsuðu sjer, að laun fulltrúanna hækkuðu 
eftir nokkurn tíma upp í 2800 kr. (hvors um sig), skrifaranna í 1800 kr. og toll- 
varðar í 2200 kr., þá næmi það samt ekki meira en 30 þús. kr.


